
				এই পাতাটির মুদ্রণ সংশোধন করা প্রয়োজন। 
5 Yes & दांत्रांड दकांद्रक-eदकां 岑》S
কারো পোতা সুদ্ধ, কেটে নিয়েছে মাচা সুদ্ধ ঘর সে কামসারা লোকের হয়েছে এবার । পুরাতন বৃক্ষ আদি এক কালেতে নিল বিধি, কিছুই রল নাথাকগে মনে থাকগে মশা এ দুর্দশ করুল ঝড়, মারি ঠেলা লাগাই প্যাল রক্ষা করি ঘর, ঘর খুঁয়ে আমারে ঠেলে ফেল্লো কাদার পর,
বসে রালেম বড়ো চিলেরি আকার, কিবা করবে। ঘর রক্ষে হলে আমার প্রাণে বঁচা ভার। বলি ঝড়ো বাবা তুই যা জানিস তাই কর, তাই ভাবছি বসে না পাই দিশে, ক্ষণে ক্ষণে হাসিও আসে, কি হয়। কখনে। ও তাই বলে ইদু দীনবন্ধু এ সিন্ধুর ভাব সেই জানু৷” উভয় কবির এক সময়ের কবিতা হইতে উভয় কবির গুণপনার পরিচয় পাওয়া যায়। তবে পাগলা কানাইর কবিতার কাছে ইদু বিশ্বাসের তুলনাই হয় না । (ক্রমশঃ)
শ্ৰীমোক্ষদাচরণ ভট্টাচাৰ্য্য।
বাঙ্গাল কারক-প্রকরণ
বাঙ্গালা ব্যাকরণে কারক প্রকরণে নানা গণ্ডগোল আছে। সাধারণতঃ ইংরেজি ও সংস্কৃত ব্যাকরণের রীতি একত্র মিশাইয়া যে কারক-প্রকরণ রচিত হয়, তাহা অবৈধ অযুক্ত ও অসঙ্গত। বাঙ্গালা ভাষার প্রকৃতি ও প্রয়োগরীতি নিৰ্দ্ধারণ করিয়া কারক-প্রকরণের সংস্কার আবশ্যক।
মহামহোপাধ্যায় হরপ্ৰসাদ শাস্ত্রী মহাশয় অষ্টম ভাগ প্ৰথম সংখ্যা পরিষৎ-পত্রিকায় দেখাইয়াছিলেন, ইংরেজি case ও সংস্কৃত কারক সমান-অৰ্থবাচক নহে। ইংরেজি ব্যাকরণের case অর্থে বিশেষ্য পদের অবস্থা ; সংস্কৃত ব্যাকরণের কারক ক্রিয়ার সহিত অন্বয় দেখায়। ক্রিয়ার সহিত যাহার অন্বয় নাই, তাহ সংস্কৃত হিসাবে কারক-লক্ষণযুক্ত নহে। যেমন “ভীমে গদাঘাতেন। দুৰ্য্যোধনস্ত উন্ন বিভঞ্জ”-এস্থলে ভাঙ্গা ক্রিয়ার কৰ্ত্তা ভীম, কৰ্ম্ম উরু, আর করণ গদাঘাত ; তিনেরই সহিত ক্রিয়ার অন্বয় আছে। দুৰ্য্যোধনের উরুর সহিত ক্রিয়ার সম্পর্ক আছে, কিন্তু দুৰ্য্যোধনের সহিত ক্রিয়ার সম্পর্ক নাই ; দুৰ্য্যোধনের সহিত র্তাহার উরুর সম্পর্ক। কাজেই দুৰ্য্যোধন খোড়া হইলেন বটে, কিন্তু বৈয়াকরণের নিকট তিনি কারকত্ব পাইলেন না, তিনি সম্বন্ধে

